ՏԵՂԵԿԱՆՔ

«Հայաստանի Հանրապետության կառավարության և Բուլղարիայի Հանրապետության կառավարության միջև օդային հաղորդակցության մասին» 1995 թվականի ապրիլի 10-ին Սոֆիայում ստորագրված և 1996 թվականի մարտի 6-ից ուժի մեջ մտած Համաձայնագրի վերանայված նախագծի կնքման նպատակահարմարության վերաբերյալ

      Տեղեկացնում ենք, որ ներկայումս Հայաստանի Հանրապետության և Բուլղարիայի Հանրապետության միջև ավիացիայի ոլորտում հարաբերությունների կանոնակարգման նպատակով գործում է «Հայաստանի Հանրապետության կառավարության և Բուլղարիայի Հանրապետության կառավարության միջև օդային հաղորդակցության մասին» համաձայնագիրը: Համաձայնագիրը ստորագրվել է Սոֆիա քաղաքում 1995 թվականի ապրիլի 10-ին և ուժի մեջ է մտել 1996 թվականի մարտի 6-ից:


Հիմք ընդունելով 2009թ. նոյեմբերի 12-ից ուժի մեջ մտած «Հայաստանի Հանրապետության և Եվրոպական համայնքի միջև օդային հաղորդակցությունների որոշակի ասպեկտների մասին» համաձայնագիրը և այն հանգամանքը, որ «Հայաստանի Հանրապետության կառավարության և Բուլղարիայի Հանրապետության կառավարության միջև օդային հաղորդակցության մասին» համաձայնագրի մի շարք դրույթներ հակասում են 2014 թվականի հոկտեմբերի 23-ի թիվ 1248-Ա որոշման ընդունմամբ ՀՀ կառավարության կողմից քաղաքացիական ավիացիայի ոլորտում որդեգրված «Բաց երկնքի» քաղաքականությանը, մասնավորապես` համաձայնագրի տեքստում առկա են ավիաընկերությունների առևտրային գործունեությանը խոչընդոտող մի շարք դրույթներ` թույլատրելով պետությունների միջամտությունը ավիաընկերությունների կողմից առաջարկվող տարողության, հաճախականության և սակագների հաստատման մասով, համաձայնագրի հավելվածում առկա են սպասարկվող ուղղությունների սահմանափակումներ` ՀՀ էկոնոմիկայի նախարարությունը, քննարկելով բուլղարական կողմից ստացված համաձայնագրի նոր նախագիծը, լրամշակել է այն համապատասխան նոր քաղաքականության և Եվրոպական Համայնքի հետ կնքված վերոնշյալ համաձայնագրի դրույթների:


Հաշվի առնելով վերոգրյալը և այն հանգամանքը, որ «Հայաստանի Հանրապետության կառավարության և Բուլղարիայի Հանրապետության կառավարության միջև օդային հաղորդակցությունների մասին» համաձայնագրի կնքումը կնպաստի երկու երկրների միջև կանոնավոր օդային հաղորդակցությունների ոլորտում հարաբերությունների պատշաճ և լիարժեք կարգավորմանը և ոլորտի ազատականացմանը` ՀՀ էկոնոմիկայի նախարարությունը համաձայնագրի կնքումը համարում է նպատակահարմար:
ՀՀ ԷԿՈՆՈՄԻԿԱՅԻ

ՆԱԽԱՐԱՐԻ ՏԵՂԱԿԱԼ                                             ՍԵՐԳԵՅ ԱՎԵՏԻՍՅԱՆ

